
Esta edición do Barquiño de papel vai adicada a explicar ás nais e pais, aos nenos 
e ás nenas, e a outros familiares, que vai comezar na Biblioteca a actividade “Os 
Martes... Conto”.
Esta actividade que está organizada polo Equipo da Biblioteca consiste en:
Cada martes unha nai, un pai ou un familiar dun neno/a de ensino infantil virá a 
contar un conto.
O Lugar será a Biblioteca do 
centro
O Horario será todos os martes 
a partires das 17:00 h. 
coincidindo coa hora de titoría.
Convidad@s: tod@s @s nen@s 
de Educación Infantil 
acompañados dun familiar (nai, 
pai, avoa, avó) que os veña 
recoller ao colexio. 
Poderán merendar mentres 
escoitan o conto.

O principal obxectivo que 
perseguimos con esta actividade 
é animar aos nen@s cara á 
lectura, dun xeito lúdico e 
familiar. Trátase dunha hora de convivencia, de colaboración e intercambio entre as 

familias.
O segundo obxectivo é permitir que @s nais/pais que así o teñan concertado 
poidan acudir ás súas respectivas titorías.

Xa hai algunhas nais, pais e familiares anotados como colaboradores nesta 
actividade, e, pedímosvos dende o Equipo da Biblioteca que vos sumedes a eles e 
colaboredes nesta actividade. Para participar non tedes máis que llo comunicar á 
titora d@ vos@ fill@ e ela xa lle transmitirá ao Equipo da Biblioteca a vosa 
disposición a colaborar. cun tempo prudencial, para preparar o conto, o Equipo vos 
dirá que día teredes asignado para o voso conta-contos, e vos facilitará a axuda e 
o material que precisedes.

A metodoloxía é completamente libre. Dispoñemos de monicreques, teatriños, 
retroproxector... podedes traer un conto da casa, escenificar un dos vosos contos 
favoritos, collelo da biblioteca...

A duración que debería ter cada 
conto será de 10 a 15 minutos.

Tras o conto, o persoal da 
Biblioteca emprestará aos nenos 
de 3 e 4 anos libros da biblioteca 
para que poidan levar a casa 
durante a semana, devolvéndoo na 
seguinte sesión da actividade, o 
martes de 17:00 h. en adiante.
@s nen@s de 5 anos xa veñen autonomamente á biblioteca e poderán realizar os 
seus empréstamos durante os recreos de toda a semana.
Esta actividade dará comezo o vindeiro martes 26 de outubro.

Animádevos a participar!
Agardámosvos como colaboradores e como espectadores!

Grazas pola vosa colaboración.
O equipo da biblioteca.

Imaxe dunha edición anterior do Martes... conto


